
ՀԱՎԱՔԱԿԱՆ ԱՆՎՏԱՆԳՈՒԹՅԱՆ ՄԱՍԻՆ ՊԱՅՄԱՆԱԳՐԻ ԿԱԶՄԱԿԵՐՊՈՒԹՅԱՆ ՇՐՋԱՆԱԿՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ «ՓՈԽԳՈՐԾԱԿՑՈՒԹՅՈՒՆ-2012» ՀԱՄԱՏԵՂ ԶՈՐԱՎԱՐԺՈՒԹՅԱՆ ՆԱԽԱՊԱՏՐԱՍՏՄԱՆ ԵՎ ԱՆՑԿԱՑՄԱՆ ՄԱՍԻՆ
Ղեկավարվելով Հայաստանի Հանրապետության Սահմանադրության 55-րդ հոդվածի 12-րդ կետով, 2010 թվականի դեկտեմբերի 10-ի «Հավաքական անվտանգության համակարգի ուժերի և միջոցների կազմավորումների կարգավիճակի մասին» համաձայնագրի և 2009 թվականի հունիսի 14-ի «Հավաքական անվտանգության մասին պայմանագրի կազմակերպության օպերատիվ արձագանքման հավաքական ուժերի մասին» համաձայնագրի դրույթներով` որոշում եմ.
1. Հավաքական անվտանգության մասին պայմանագրի կազմակերպության անդամ պետությունների զինված ուժերի համատեղ օպերատիվ և մարտական պատրաստության 2012 թվականի ծրագրի շրջանակներում Հայաստանի Հանրապետության տարածքում  2012 թվականի սեպտեմբերի 15-ից 19-ը տեղի ունենալիք «Փոխգործակցություն-2012» համատեղ զորավարժությունը պատշաճ մակարդակով նախապատրաստելու և անցկացնելու նպատակով`
1) Հայաստանի Հանրապետության պաշտպանության նախարարին`
ա. կազմակերպել «Փոխգործակցություն-2012» համատեղ զորավարժության պատշաճ մակարդակով նախապատրաստումը և անցկացումը,
բ. ապահովել Հայաստանի Հանրապետության զինված ուժերի ստորաբաժանման ներկայացուցիչների և պատասխանատու անձանց մասնակցությունը «Փոխգործակցություն-2012» համատեղ զորավարժության նախապատրաստման և անցկացման հետ կապված համապատասխան միջոցառումներին,
գ. ապահովել ՀԱՊԿ-ի անդամ պետությունների ստորաբաժանումները, օտարերկրյա պետությունների և միջազգային կազմակերպությունների պատվիրակությունները սպասարկող հատուկ ինքնաթիռների ընդունումը, կայանումը, պահպանումը և լցավորումը  Հայաստանի Հանրապետության պաշտպանության նախարարության «Էրեբունի» օդանավակայանում,
դ. ապահովել ՀՀ զինված ուժերի զորավարժադաշտում անցկացվելիք հանդիսավոր միջոցառումների կազմակերպումը և անցկացումը,
ե. ապահովել Հայաստանի Հանրապետություն ժամանող ՀԱՊԿ-ի անդամ պետությունների ստորաբաժանումների անձնակազմի, տեխնիկայի և սարքավորումների տեղափոխումը «Զվարթնոց» միջազգային և «Էրեբունի» օդանավակայաններից դեպի ՀՀ զինված ուժերի զորավարժադաշտ և հետ:
2) Հայաստանի Հանրապետության արտաքին գործերի նախարարին` 
ա. ապահովել զորավարժությանը հրավիրված բարձրաստիճան հյուրերի, օտարերկրյա պետությունների և միջազգային կազմակերպությունների պատվիրակությունների անդամների արարողակարգային սպասարկումը,
բ. ապահովել զորավարժությանը հրավիրված հյուրերին, օտարերկրյա պետությունների և միջազգային կազմակերպությունների անդամներին ՀՀ մուտքի անվճար արտոնագրերով,
գ. պատվիրակությունների Հայաստանի Հանրապետությունում գտնվելու ընթացքում, ըստ անհրաժեշտության, արարողակարգային հարցերով աջակցել պաշտպանության նախարարությանը:
3) Հայաստանի Հանրապետության ֆինանսների նախարարին` «Փոխգործակցություն-2012» համատեղ զորավարժության նախապատրաստման և անցկացման հետ կապված ծախսերը կատարել Հայաստանի Հանրապետության 2012թ. պետական բյուջեով արտասահմանյան պատվիրակությունների ընդունելությունների համար նախատեսված միջոցների հաշվին` համաձայն Հայաստանի Հանրապետության պաշտպանության նախարարության ներկայացրած հաշվետվությունների:
4) Հայաստանի Հանրապետության արտակարգ իրավիճակների նախարարին`
ա. ապահովել Հայաստանի Հանրապետության արտակարգ իրավիճակների նախարարության համապատասխան ստորաբաժանումների ներկայացուցիչների և պատասխանատու անձանց մասնակցությունը «Փոխգործակցություն-2012» համատեղ զորավարժության նախապատրաստման և անցկացման հետ կապված համապատասխան միջոցառումներին,
բ. ապահովել զորավարժության անցկացման ընթացքում զորավարժադաշտի տարածքի հրդեհային անվտանգությանն ուղղված միջոցառումների իրականացումը:
5) Հայաստանի Հանրապետության ազգային անվտանգության ծառայության տնօրենին`
ա. ապահովել Հայաստանի Հանրապետության ազգային անվտանգության համապատասխան ստորաբաժանումների ներկայացուցիչների և պատասխանատու անձանց մասնակցությունը «Փոխգործակցություն-2012» համատեղ զորավարժության նախապատրաստման և անցկացման հետ կապված համապատասխան միջոցառումներին,
բ. կազմակերպել Հայաստանի Հանրապետություն ժամանող ստորաբաժանումների, միջազգային կազմակերպությունների, օտարերկրյա պետությունների ներկայացուցիչների, բարձրաստիճան հյուրերի ժամանումը և մեկնումը Հայաստանի Հանրապետության պետական սահմանի հատման կետերում (հայ-վրացական սահմանային անցակետերում, «Զվարթնոց» և «Էրեբունի» օդանավակյաններում), ինչպես նաև փաստաթղթերի (անձնագրերի կամ զինվորական գրքույկների) պարզեցված կարգով  ձևակերպումը` ըստ ներկայացվող հաստատված ցուցակների,
գ. ապահովել պատվիրակությունների ղեկավարների և բաձրաստիճան հյուրերի անվտանգությունը Հայաստանի Հանրապետությունում գտնվելու ընթացքում:
6) Հայաստանի Հանրապետության ոստիկանության պետին`
ա. ապահովել Հայաստանի Հանրապետության ոստիկանության համապատասխան ստորաբաժանումների ներկայացուցիչների և պատասխանատու անձանց մասնակցությունը «Փոխգործակցություն-2012» համատեղ զորավարժության նախապատրաստման և անցկացման հետ կապված համապատասխան միջոցառումներին,
բ. ապահովել զորավարժությանը մասնակցելու նպատակով Հայաստանի Հանրապետություն ժամանող ստորաբաժանումների, միջազգային կազմակերպությունների, օտարերկրյա պետությունների ներկայացուցիչների, բարձրաստիճան հյուրերի Հայաստանի Հանրապետության տարածքում գտնվելու ժամանակ ճանապարհային ոստիկանության անձնակազմերի կողմից ուղեկցումը` ըստ ներկայացվող հայտերի:
7) Հայաստանի Հանրապետության պետական եկամուտների կոմիտեի նախագահին`
ապահովել «Փոխգործակցություն-2012» համատեղ զորավարժության նախապատրաստման և անցկացման ընթացքում Հայաստանի Հանրապետության օրենսդրությամբ և ՀՀ միջազգային պայմանագրերով սահմանված հարկային, մաքսային և այլ պարտադիր վճարների գծով նախատեսված արտոնությունների կիրառումը:    
8) Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պետին` 
ապահովել պատվիրակություններն սպասարկող հատուկ ինքնաթիռների ընդունումը, կայանումը, պահպանումն ու լցավորումը «Զվարթնոց» միջազգային օդանավակայանում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

